
TIJORAT BANKLARINING 
TADBIRKORLIK 
SUBYEKTLARINI KREDITLASH 
METODOLOGIYASINING 
EKONOMETRIK TAHLILLARI

Norov Akmal Ruzimamatovich
DSc, TDIU “Bank ishi va investitsiyalar” kafedrasi professori

Annotatsiya: Mazkur maqolada O‘zbekiston Respublikasida tijorat banklarining tadbirkorlik subyektlarini kreditlash met-
odologiyasining ekonometrik modellar usullaridan keng foydalanilgan holda amaliy taklif va tavsiyalar keltirilgan.

Kalit so‘zlar: tijorat bank, kreditlash amaliyoti, kreditlash mexanizmi, bank xizmatlari, depozit siyosati, bank daromadi, 
bank xarajati.
Abstract: This article presents practical proposals and recommendations for the methodology of lending by commercial 
banks to business entities in the Republic of Uzbekistan with the widespread use of econometric models.

Key words: commercial banking, lending practice, lending mechanism, banking services, deposit policy, bank income, 
bank value.
Аннотация: В статье анализируется практическая ситуация использования цифровых технологий в повышении 
эффективности коммерческих банков Узбекистана и выявляются проблемы. Представлены практические предло-
жения и рекомендации по путям устранения выявленных проблем и повышения эффективности использования 
цифровых технологий.

Ключевые слова: коммерческий банкинг, экономическая эффективность, цифровые технологии, индекс рента-
бельности, зарубежный опыт.

K I R I S H
Jahondagi rivojlangan davlatlar tajribasiga ko‘ra, tadbirkorlik subyektlari faoliyatini moliyalashtirishning 

asosiy yo‘nalishi tijorat banklari tomonidan kreditlash hisoblanadi. Aksariyat rivojlangan mamlakatlarda tadbir-
korlik subyektlari tomonidan ko‘rsatilayotgan xizmatlarning YaIMdagi ulushi 70-75 foizni tashkil etadi. Iqtisodiy-
otda band aholining asosiy qismi ham shu sohada band bo‘lib, ular Yaponiyada 70 foizni, AQShda 80 foizdan 
ko‘proqni tashkil qiladi. Tadbirkorlik subyektlari faoliyatining 90 foizgacha qismi tijorat banklarining kreditlari 
hisobidan moliyalashtiriladi1. Bugungi kunda tijorat banklari tomonidan tadbirkorlik subyektlari faoliyatini har 
tomonlama qo‘llab-quvvatlash va rivojlantirish hamda kreditlash bo‘yicha ilg‘or innovatsion bank xizmatlarini 
qo‘rsatish va taklif etish borasida sog‘lom raqobat muhiti takomillashmoqda.

Mamlakatimizda olib borilayotgan bank sohasidagi islohotlarning asosiy maqsadi ishbilarmonlik muhitini 
yaxshilash, xizmat turlarining jozibadorligini oshirish, iqtisodiy o‘sish barqarorligini ta’minlash, bank va tadbir-
korlik subyektlari o‘rtasidagi iqtisodiy munosabatlarni optimallashtirishdan iborat. Xususan, “...Respublikamiz 
bank-moliya tizimini isloh qilish mamlakat iqtisodiyotini rivojlantirishda bank tizimining rolini oshirish imkonini 
berdi. Shu bilan birga ko‘rsatilayotgan bank xizmatlari sifatini yanada oshirish hamda tadbirkorlik subyektlari 
bilan to‘laqonli hamkorlik munosabatlarini o‘rnatish uchun tijorat banklarining ish uslublarini tubdan yaxshilash 
aholi va xo‘jalik subyektlarining bank tizimiga ishonchli institutsional hamkor sifatida qarashlarini mustahkam-
lash”2 vazifalari belgilab berilgan. Yuqoridagi vazifalar ijrosini ta’minlash tijorat banklarining kreditlash amaliyo-
tini o‘rganish zaruratini oshirib, mazkur sohaning nazariy, uslubiy va huquqiy asoslarini takomillashtirishni talab 
etmoqda.

1 Обзор сферы услуг Западных стран. www.export.by/act./doc@mode, http://aftershock.news: Politeconomica. ru/feb 2013/malyj – 
biznes.: http://aftershock.news.

2 O‘zbekiston Respublikasi Prezidentining 2017-yil 12-sentyabrdagi “Respublika bank tizimini yanada rivojlantirish va barqarorligini 
oshirish chora-tadbirlari to‘g‘risida”gi PQ-3270-sonli qarori. Qonun hujjatlari ma’lumotlari milliy bazasi, 25.09.2017 y.,07/17/3270/0004.

Dissertatsiya tadqiqoti O‘zbekiston Respublikasi Prezidentining 2022-yil 28-yanvardagi “2022-2026-yil-
larga mo‘ljallangan yangi O‘zbekistonning taraqqiyot strategiyasi to‘g‘risida”gi PF-60-son Farmoni3, 2020-yil 
12-maydagi PF-5992-son “2020-2025-yillarga mo‘ljallangan O‘zbekiston Respublikasining bank tizimini isloh 
qilish strategiyasi to‘g‘risida”gi Farmoni4, 2019-yil 5-martdagi PQ-4224-son “Islom taraqqiyot banki guruhi va 
Arab muvofiqlashtirish guruhi jamg‘armalari bilan sheriklikni yanada kengaytirish va chuqurlashtirish chora-tad-
birlari to‘g‘risida” qarori5, 2018-yil 23-martdagi PQ-3620-son “Bank xizmatlari ommabopligini oshirish bo‘yicha 
qo‘shimcha chora-tadbirlar to‘g‘risida”gi qarori6, 2018-yil 23-martdagi PQ-3620-son “Bank xizmatlari ommabop-
ligini oshirish bo‘yicha qo‘shimcha chora-tadbirlar to‘g‘risida”gi qarori va 2017-yil 12-sentyabrdagi PQ-3270-son 
“Respublika bank tizimini yanada rivojlantirish va barqarorligini oshirish chora-tadbirlari to‘g‘risida”gi qarori 
hamda mazkur sohaga tegishli boshqa me’yoriy-huquqiy hujjatlarda belgilab berilgan muhim vazifalarni amalga 
oshirishda muayyan darajada xizmat qiladi.

A D A B I Y O T L A R  S H A R H I
Tijorat banklari tomonidan kreditlash mexanizmlarini amalga oshirishda jismoniy shaxslarga, xo‘jalik yurituv- 

chi subyektlarga va boshqa yuridik shaxslarga kreditlar berish jarayoni hisoblanadi. Ushbu mexanizmni tako-
millashtirish uchun tijorat banklari samaradorlik, qulaylik va risklarni boshqarishni oshirishga qaratilgan turli 
chora-tadbirlarni amalga oshirishi mumkin7.

Xususan, osiyolik iqtisodchi olim R. Rajan, bank va moliyaviy tashkilotlar tomonidan kreditlarni olish, kredit 
riskini va banklarning iqtisodiy rolini tadqiq qilish bo‘yicha ilmiy tadqiqotlar olib borgan. U haqiqatan ham bank 
va moliya sohalarida keng qamrovli tadqiqotlar olib borgan va kreditlash mexanizmi, kredit bozorlari va moli-
yaviy tartibga solish kabi turli jihatlarga e’tibor qaratgan8. Uning ilmiy-tadqiqot ishlariga qo‘shgan hissalari bank 
tizimlarining faoliyati, iqtisodiy taraqqiyotda kreditning o‘rni va samarali moliyaviy tartibga solishning ahamiyati 
haqida qimmatli ma’lumotlar berdi.

Iqtisod bo‘yicha nobel mukofoti sovrindori J. Stiglits o‘z ilmiy izlanishlari orqali bank va moliya sohasiga 
katta hissa qo‘shgan. Olim bank faoliyatining turli jihatlari, jumladan, kreditlash amaliyoti, risklarni boshqarish 
va tijorat banklarining iqtisodiy rivojlanishdagi o‘rni bo‘yicha ko‘plab tadqiqotlarni nashr etgan9.

Olim kredit amaliyotida axborot assimetriyasi, moliyaviy inqirozlarning bank sektoriga ta’siri va inklyuziv 
iqtisodiy o‘sishni rag‘batlantirishda banklarning roli kabi masalalarni batafsil yoritib bergan. Uning tadqiqotlari 
zamonaviy iqtisodiyotda bank tizimining faoliyati va ahamiyatini tushunishimizga katta ta’sir ko‘rsatgan.

Taniqli iqtisodchi Kristin Lagard o‘z tadqiqotlarida moliyaviy tizimlarning turli jihatlari, jumladan, kreditlash 
mexanizmlarini takomillashtirishga qaratilgan bank qoidalari va siyosatlari bo‘yicha qimmatli tushunchalar 
bergan. Tadqiqotchining ilmiy hissasi moliyaviy barqarorlik, me’yoriy-huquqiy bazalar va iqtisodiy o‘sishni 
qo‘llab-quvvatlashda tijorat banklarning roli kabi mavzularga e’tibor qaratgan10. Shuningdek, Lagard kreditlash 
mexanizmlari va ularning barqaror iqtisodiy rivojlanishni ta’minlashdagi ahamiyati atrofidagi munozaralar va 
siyosiy munozaralarni shakllantirishda muhim rol o‘ynadi.

Evropalik iqtisodchi olimlar Ross Levin va L. Levinlar o‘zining keng ko‘lamli tadqiqotlari bilan bank va 
moliya tizimlari sohasiga katta hissa qo‘shgan.

Tadqiqotchilarning asosiy tadqiqotlarida bank raqobati va kreditlash natijalari o‘rtasidagi bog‘liqlik, kredit 
olish imkoniyatlarini yaxshilashda moliyaviy innovatsiyalarning o‘rni, me’yoriy-huquqiy hujjatlarning kreditlash 
samaradorligiga ta’siri kabi mavzular o‘rganilgan11. Ularning tadqiqotlari bank tizimlarining faoliyati va turli 
omillarning kreditlash mexanizmlariga qanday ta’sir ko‘rsatishi haqida qimmatli tushunchalar bergan. Ularning 
ilmiy ishlanmalari kreditlash dinamikasi va uning iqtisodiy o‘sish va barqarorlikka ta’sirini tushunishga qo‘shgan 
hissasi uchun keng e’tirof etilgan.

3 O‘zbekiston Respublikasi Prezidentining 2022-yil 28-yanvardagi PF-60-son “2022-2026-yillarga mo‘ljallangan yangi O‘zbekistonning 
taraqqiyot strategiyasi to‘g‘risida”gi farmoni. https://lex.uz/docs/5841063. 

4 O‘zbekiston Respublikasi Prezidentining 2020-yil 12-maydagi PF-5992-son “2020-2025-yillarga mo‘ljallangan O‘zbekiston Respub-
likasining bank tizimini isloh qilish strategiyasi to‘g‘risida”gi farmoni. https://lex.uz/docs/4811025.

5 O‘zbekiston Respublikasi Prezidentining 2019-yil 5-martdagi PQ-4224-son “Islom taraqqiyot banki guruhi va Arab muvofiqlashti-
rish guruhi jamg‘armalari bilan sheriklikni yanada kengaytirish va chuqurlashtirish chora-tadbirlari to‘g‘risida” qarori. https://lex.uz/
docs/4281729.

6 O‘zbekiston Respublikasi Prezidentining 2018-yil 23-martdagi PQ-3620-son “Bank xizmatlari ommabopligini oshirish bo‘yicha 
qo‘shimcha chora-tadbirlar to‘g‘risida”gi qarori. https://lex.uz/docs/3593541.

7 Alloyo, Peter M. “The effect of credit reference bureaus on the financial performance of commercial banks in Kenya.” (2013).
8 Rajan, Raghuram. “Competitive monetary easing: is it yesterday once more?.” Macroeconomics and Finance in Emerging Market 

Economies 8.1-2 (2015): 5-16.
9 Stiglitz, Joseph E. Economics for an imperfect world: Essays in honor of Joseph E. Stiglitz. MIT Press, 2003.
10 Lagarde, Christine. “Economic inclusion and financial integrity–An address to the conference on inclusive capitalism.” speech pre-

sented at the Conference on Inclusive Capitalism. Vol. 27. 2014.
11 Laeven, Luc, and Ross Levine. “Bank governance, regulation and risk taking.” Journal of financial economics 93.2 (2009): 259-275.

Xorijlik iqtisodchi olim Torsten Bek bank va moliya sohasida turli mavzularda keng qamrovli tadqiqotlar olib 
borgan hamda bank raqobati, kreditlash mexanizmlari va iqtisodiy o‘sish o‘rtasidagi munosabatlarga alohida 
e’tibor qaratgan.

Shuningdek, u iqtisodiy rivojlanishni rag‘batlantirishda moliya institutlarining rolini va umumiy iqtisodiy 
o‘sishni qo‘llab-quvvatlashda samarali kreditlash mexanizmlar, bank tizimlari dinamikasi, kreditlash amaliyoti 
va ularning makroiqtisodiy natijalarga ta’siri haqida qimmatli ma’lumotlarni taqdim etgan12. Olim tadqiqotlarida 
bank raqobati va kreditlash mexanizmlari iqtisodiy ko‘rsatkichlarni qanday shakllantirishini va moliya sektori-
dagi islohotlarning iqtisodiy rivojlanish strategiyalari uchun muhim natijalarini taklif qilgan.

Shuningdek, ko‘plab xorijlik olimlar o‘z tadqioqotlarida tijorat banklari tomonidan kreditlash mexanizmini 
takomillashtirishning ta’sirlarini ekonometrik modellashtirishgan.

Jumladan, taniqli iqtisodchi olimlar S. Slaessens va N. Xorenlar banklar tomonidan kreditlash mexanizmi 
bo‘yicha tadqiqotlarida ekonometrik modellardan foydalangan. Ular tadqiqotlarida bog‘liq o‘zgaruvchilar sifa-
tida bank krediti, kreditlarning o‘sishi va kreditlash hajmi kabi qaram o‘zgaruvchilarga e’tibor qaratgan bo‘lsa 
mustaqil o‘zgaruvchilar sifatida bank kapitallashuvi, makroiqtisodiy sharoitlar va moliyaviy bozor o‘zgaruvchilar-
ining kreditlash mexanizmi kabi omillarni tanlagan13. Ekonometrik modellar sifatida panel ma’lumotlar modellari, 
instrumental o‘zgaruvchan yondashuvlar va dinamik panel modellaridan keng foydalangan14. Tadqiqotchilar 
ushbu ekonometrik modellar va usullardan foydalangan holda banklarning kreditlash faoliyatiga ta’sir etuvchi 
omillar haqida tushuncha berdilar, bu esa kreditlash mexanizmi hamda uning hal qiluvchi omillarini yaxshiroq 
tushunishga yordam bergan.

Taniqli iqtisodchi olimlar I. Hasan va F. Molyneuxlar banklar tomonidan kreditlash mexanizmining turli jihat-
lari bo‘yicha tadqiqotlar olib borgan. Ular ekonometrik modellarni ishlab chiqishda bog‘liq va mustaqil o‘zgaru-
vchilar o‘rtasidagi munosabatni o‘rganishda panel ma’lumotlar modellari ko‘ndalang kesimdagi va vaqt seriyali 
o‘zgarishlarni tahlil qilishda yordam bergan. Ushbu ekonometrik modellar va usullardan foydalangan holda, 
Hasan va Moluneyx bank kreditlari, kredit riski va umumiy kreditlash mexanizmiga ta’sir qiluvchi omillarni tus-
hunishga hissa qo‘shdilar. Ularning tadqiqotlari kreditlash xulq-atvorini belgilovchi omillarni va turli omillarning 
bank sektori barqarorligi va samaradorligiga potensial ta’sirini aniqlash imkonini bergan.

Taniqli yevropalik iqtisodchi olimlar D. Amel va K. Barnslar o‘z tadqiqotlarida ekonometrik modellashtirig-
anda bog‘liq va mustaqil o‘zgaruvchilar sifatida qarzlarning o‘sishi, foiz stavkalari va kredit sifati kabi qaram 
o‘zgaruvchilarni o‘rganib chiqdilar. Ushbu o‘zgaruvchilar banklar tomonidan berilgan kreditlar hajmidagi o‘zgari- 
shlarni, kreditlar taklif qilinadigan stavkalarni va kreditlarning samaradorligi yoki sifatini tanlagan15. Amel va 
Barns kreditlarning o‘sishi, foiz stavkalari va kredit sifatiga ta’sir qiluvchi omillarni tushunishga hissa qo‘shdilar. 
Ularning tadqiqotlari kreditlash xulq-atvorini belgilovchi omillar va turli omillarning kreditlash mexanizmiga ta’siri 
amaliyotga tadqiq etgan.

Iqtisodchi olimlar R. Rajan va L. Zingaleslar banklar tomonidan kreditlash mexanizmini ta’sir etuvchi omillar 
sifatida bank krediti, kreditlarning o‘sishi va kreditlash standartlarini ko‘rib chiqdilar. Bu o‘zgaruvchilar kredit 
faoliyatining turli jihatlarini aks ettirgan va banklar tomonidan berilgan kreditlar hajmi, vaqt bo‘yicha kreditlarning 
o‘sish sur’ati, kreditlarni baholash va tasdiqlashda qo‘llaniladigan mezon va standartlarni qamrab olgan. Shun-
ingdek, ekonometrik modellashtirilganda ular bankning o‘ziga xos xususiyatlari, bozor tuzilishi, tartibga soluvchi 
muhit va makroiqtisodiy o‘zgaruvchilar kabi omillarni mustaqil o‘zgaruvchilar sifatida ko‘rib chiqdilar. Olimlar 
tadqiqotlarida bozor tuzilishi bank sanoatining raqobatbardosh landshaftini, normativ muhit bank faoliyatini 
tartibga solish va nazoratni o‘z ichiga olgan16. Makroiqtisodiy o‘zgaruvchilar yalpi ichki mahsulot o‘sishi, inflyat-
siya va foiz stavkalari kabi kreditlash faoliyatiga ta’sir ko‘rsatishi mumkin bo‘lgan kengroq iqtisodiy sharoitlarni 
amaliyotga tadqiq qilgan.

T A D Q I Q O T  M E T O D O L O G I YA S I
Mazkur maqolada O‘zbekiston Respublikasida tijorat banklarining yillik ma’lumotlari asosiga kreditlash 

metodologiyasiga ta’sir etuvchi omillar aniqlangan. Tahlil jarayonida ilmiy abstraksiyalash, ekspert baholash, 
induksiya va deduksiya, taqqoslash, tizimli tahlil va ekometrik modellar usullaridan keng foydalanilgan.

12 Beck, Thorsten. “Bank financing for SMEs–lessons from the literature.” National institute economic review 225.1 (2013): R23-R38.
13 Claessens, Stijn, and Neeltje Van Horen. “The impact of the global financial crisis on banking globalization.” IMF Economic Review 

63 (2015): 868-918.
14 Claessens, Stijn, and Neeltje Van Horen. “Being a foreigner among domestic banks: Asset or liability?.” Journal of Banking & Finance 

36.5 (2012): 1276-1290.
15 Amel D. et al. Consolidation and efficiency in the financial sector: A review of the international evidence //Journal of Banking & 

Finance. – 2004. – T. 28. – №. 10. – S. 2493-2519.
16 Rajan R. G., Zingales L. The great reversals: the politics of financial development in the twentieth century //Journal of financial eco-

nomics. – 2003. – T. 69. – №. 1. – S. 5-50.

T A H L I L  V A  N A T I J A L A R  M U H O K A M A S I
Tadqiqotning asosiy maqsadi tijorat banklarining tadbirkorlik subyektlarini kreditlash metodologiyasini tako-

millashtirish va unga ta’sir etuvchi omillarning ekonometrik tahlili asosida ilmiy - amaliy taklif va tavsiyalar ishlab 
chiqish uchun ilmiy xulosalar qilishdan iborat. Mavzuni o‘rganish jarayonida O‘zbekiston Respublikasi Markaziy 
banki, Davlat Statistika Qo‘mitasi, O‘zbekiston Respublikasi tijorat banklarining rasmiy ma’lumotlari asosida 
o‘rganildi. Xususan, tijorat banklarning moliyaviy ma’lumotlarining tasviriy statistikada tasvirlangan, korrelyat-
siya matritsasini tuzishga va regressiya natijalari asosida empirik model yaratishga harakat qildik. Shuningdek, 
tasodifiy va o‘zgarmas ta’sirlar metodlari, yig‘ma eng kichik kvadratlar metodi, Pausson ehtimollik metodlaridan, 
robast standart xatoliklardan, hamda bir necha chetki kuzatuvlardan foydalanishga harakat qilindi.

Bugungi kunda, mamlakatimizda, tijorat banklari mijozlarining asosiy qismini tadbirkorlik subyektlari tashkil 
qiladi. Ularning faoliyatini yo‘lga qo‘yishda albatta moliyaviy mablag‘ga ehtiyojlari mavjud, bu ehtiyojlarni qondi-
rishda ular tijorat banklarning kredit mablag‘lari hisobiga faoliyatini rivojlantiradi. Tadbirkorlik subyektlariga 
ajratilgan kreditlar nafaqat banklarning doramadliligi balki iqtisodiyotning rivojlanishi bilan bir qatorda YaIM 
hajmi oshishi, aholi daromadlari ko‘payishi va aholi bandligi darajasi oshishiga ijobiy ta’sir etishini korrely-
atsion-regression tahlil asosida o‘rganishga harakat qilindi. O‘zbekiston Respublikasida faoliyat yuritayotgan 
tadbirkorlik subyektlarida band bo‘lgan aholi soni va tadbirkorlik subyektlariga ajratilayotgan bank kreditlar-
ining YaIMdagi tadbirkorlik subyektlari ulushiga o‘zaro bog‘liqligining korrelyatsion - regression tahlillari amalga 
oshirildi. Buning uchun, davlat statistika qo‘mitasining ma’lumotlari asosida tayyorlangan ma’lumotlar bazasidan 
foydalandik (1-jadvalga qarang).

1-jadval: Tadbirkorlik subyektlarining O‘zbekiston Respublikasi iqtisodiyotidagi salmog‘i17

Yillar Tadbirkorlik subyektining 
YaIMdagi salmog‘i (%)

Tadbirkorlik subyektida band 
bo‘lganlar soni (mln. kishi)

Tadbirkorlik subyektlariga 
ajratilgan bank kreditlari 

(trln. so‘m)

2009 45.7 7,7 0,7

2010 48,2 8,1 1,2

2011 50,1 8,3 1,8

2012 52,5 8,6 2,6

2013 54,0 8,9 4,1

2014 54,6 9,2 5,3

2015 55,8 9,6 6,9

2016 56,1 9,9 9,1

2017 62,9 10,1 9,5

2018 64,9 10,4 10,2

2019 63,6 10,5 14,4

2020 59,4 10,1 24,4

2021 62,9 12,2 34,8

2022 64,2 14,8 48,4

Tanlanma korrelyatsiya koeffitsientiga ko‘ra, tadbirkorlik subyektining YaIMdagi salmog‘iga mazkur sohada 
band bo‘lganlar sonining ta’sirchanligi yuqori bo‘lib, R=0,9597 ga teng. Shuningdek, tadbirkorlik subyektining 
YaIMdagi salmog‘iga tadbirkorlik subyektlariga ajratilgan bank kreditlarining ta’sirchanligi ham yuqori hisobla-
nadi, ya’ni R=0,7686 ga teng. Umuman o‘rganilayotgan omillar orasidagi korrelyatsion bog‘liqlilik darajasi yuqo-
ridir (2-jadvalga qarang).

17 Manba: www.cbu.uz., www.stat.uz.- O‘zbekiston Respublikasi Markaziy Banki va davlat statistika qumitasi ma’lumatlari asosida 
muallif tomonidan tayyorlangan.

2-jadval: MS Excelda tanlanma korrelyatsiya koeffitsientining chegaralari18

Ko‘rsatkichlar
Tadbirkorlik 
subyektining 

YaIMdagi salmog‘i 
(%)

Tadbirkorlik 
subyektida band 
bo‘lganlar soni 

(mln. kishi)

Tadbirkorlik subyektlariga 
ajratilgan bank kreditlari 

(trln. so‘m)

Tadbirkorlik subyektlarining YaIMdagi 
salmog‘i (%) 1

Tadbirkorlik subyektlarida band bo‘lganlar 
soni (mln. kishi) 0,959718037 1

Tadbirkorlik subyektlariga ajratilgan bank 
kreditlari (trln. so‘m) 0,768586181 0,910057465 1

Excel dasturining “Analiz dannыx” imkoniyatlaridan foydalangan holda regression tahlilni amalga oshi-
ramiz. Bog‘liqlik zichligi shkalaga asosan r = 0,992474054 ni tashkil etadi. Demak, ushbu shkalaga asosan 
ko‘rsatkichlar orasidagi korrelyatsiya koeffitsienti juda kuchli bog‘liqlik darajasiga ega.

Ma’lumotga ko‘ra, a0=-157331, a1=8.056, a2=0,00075 teng bo‘lib regressiyaning to‘g‘ri chiziqli formulasi 
quyidagi ko‘rinishni oldi:

KBYU(u )= 8,056KBBS(x1) - 0,00075KBBKR(x2) - 15,7331

Demak, a1 regressiya koeffitsienti natijaviy belgi (u) bilan omilli belgi (x) o‘rtasidagi bog‘lanishni belgilab 
beradi. Bu esa, omilli belgi bir birlikka oshganda natijaviy belgi necha birlikka oshishini ko‘rsatadi.

3-jadval: MS Excel “Analiz dannыx” Regressiya dasturida olingan natija19

18 Muallif tomonidan shakllantirildi.
19 Muallif tomonidan shakllantirildi.

Regressiya tenglamasi (Y=8,056-0x1-0,00075x2) ning adekvatligini tekshirish uchun F-mezondan foyda-
lanamiz.

Kuzatilgan ma’lumotlarga ko‘ra, hisoblangan Fp (hisoblangan, kuzatilgan F) ko‘rsatkichi tegishli kritik 
ko‘rsatkich Fk, (F kritik, jadvalli) bilan qiyoslandi.

F hisob = 4.25, F jadval = 295.595

Muallif hisob-kitobida F hisob > Fjadval ekanligi uchun (1) ekonometrik model adekvat xisoblanadi.

Tk= 2,262, Ta0=-3,9, Ta1=15,38, Ta2=-6,19

Hisob-kitobda Ta1>Tk ekanligidan a1 regressiya koeffitsientining mohiyatli ekanligini bildiradi.
Fikrimizcha, regression tahlillardan quyidagi xulosalarni keltirib o‘tish mumkin: faoliyat yuritayotgan tadbir-

korlik sub’ktlarida ish bilan band bo‘lganlar sonining 1 foiz punktga oshirilishi YaIM dagi tadbirkorlik subyektlari 
salmog‘ining kamida 8 foizga oshishiga olib keladi. Demak, xulosa o‘rnida tijorat banklari tomonidan tadbirkorlik 
subyektlariga ajratiladigan kreditlar hisobiga aholi band bo‘lgan sonining har bir foiz punkti uchun, YaIM tad-
birkorlik subyektlari salmog‘ini kamida 8 foizga oshishi mumkinligini ijobiy natija sifatida qabul qilish mumkin 
(3-jadvalga qarang).

X U L O S A  V A  T A K L I F L A R
Mamlakatimizdagi yirik tijorat banklarining kredit ma’lumotlari va kreditlash amaliyotlariga ta’sir qiluvchi 

omillarning ekonometrik tahlil qilish natijasida quyidagi, umumlashtirilgan xulosalarni shakllantirdik:

● tahlil natijalariga ko‘ra tijorat banklari kredit qo‘yilmalarining diversifikatsiya darajasi past ekanligi 
aniqlandi; 

● foiz stavkalari va ajratilgan kreditlar orasidagi ijobiy bog‘liqlik kuchsiz ekanligi; 

● korrelyatsiya matritsasiga ko‘ra mustaqil o‘zgaruvchilarning o‘zaro korrelyatsiyasi yuqori emasligi; 

● bank kredit riskini oldini olish va kamaytirishda zamonaviy usullaridan kam foydalanilayotgani aniqlandi. 

Tijorat banklari tomonidan kreditlash metodologiyasini takomillashtirish bilan bog‘liq quyidagi takliflarni 
keltirib o‘tamiz: 

● tijorat banklari tomonidan bitta sohaga va bitta tarmoqqa beriladigan kreditlarning ilg‘or xorij tajribasi 
asosida limit o‘rnatish va ushbu limitga qat’iy rioya etish yo‘li bilan banklar kredit portfelining optimal 
diversifikatsiya darajasini ta’minlashi lozim; 

● jismoniy shaxslarga beriladigan chakana kreditlar miqdorini oshirish yo‘li bilan bank kredit portfelining 
diversifikatsiyalashni oshirish maqsadga muvofiq; 

● banklarda kredit riskini boshqarishning zamonaviy mexanizmlarga asoslangan samarali tizimini yaratish 
zarurdir. 

Tijorat banklari amaliyotlarida mazkur takliflarning qo‘llanilishi banklarning kreditlash metodologiyasini 
takomillashtirishga va unga ta’sir etuvchi omillarni aniqlashda, kredit xavfini boshqarishda hamda bank kredit 
portfeli sifatini oshirishga yordam beradi, deb hisoblaymiz. 

